
 

 

  Լևոն Միրիջանյանի անվան թիվ 155  հիմնական դպրոց 

                        

                   Հետազոտական աշխատանք 

 

 

 

Թեմա՝ Նախաայբբենական փուլի կազմակերպման նպատակներն ու 

իրականացման ուղիները: 

 

Թիվ 181 հիմնական դպրոցի դասվար՝ Լ. Մանուկյան 

Ղեկավար՝ Թ. Միրզոյան 

Բովանդակություն 

Ներածություն․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․3 

Նախաայբբենական փուլի կազմակերպման նպատակներն ու իրականացման ուղիները: 

Գլուխ 1․Նախաայբբենական շրջանի կազմակերպման 

նպատակները․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․4 

              Գլուխ 2․Գրաճանաչության նախաայբբենական շրջանի 

 հիմնական խնդիրները․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․4 

Եզրակացություն․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․16 

Գրականության ցանկ․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․17 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Նախաայբբենական փուլի կազմակերպման 

նպատակներն ու իրականացման ուղիները: 

                                        

                                   ՆԵՐԱԾՈՒԹՅՈՒՆ 

 

Հետազոտության արդիականությունը: 

Դպրոցը երեխայի համար նոր աշխարհ է՝ նոր հետաքրքրություններով, 

տպավորություններով։Առաջին հերթին կարևոր  է երեխայի նախապատրաստումը 

դպրոցական կյանքին ։Երեխան պետք է գիտակցի, զգա , որ հանձնարարված 

աշխատանքներն իր ուժերին և կարողություններին հասանելի է, որ ուսուցիչը դժվարին 

պահերին միշտ իրենց հետ է, և միասին կարող են հաղթահարել ցանկացած 

դժվարություն : 

Այսօր մեզ անհրաժեշտ է, որ 21-րդ դարի մարդը լինի ինքնուրույն, կարողանա կայացնի 

ինքնուրույն որոշումներ, ոչ միայն կրթական գործընթացում, այլև կյանքում: 

Ուսումնական գործընթացը պետք է տարրական դասարաններից սկսած սովորողների 

մոտ ձևավորի ինքնուրույնություն, իսկ դա անհրաժեշտ է, որպեսզի նա լինի 

անհատականություն, ինքնուրույն դասավորի իր կյանքը և կախում չունենա ուրիշ 

մարդուց և չընկնի ուրիշի ազդեցության տակ: 

 Պակաս կարևոր չէ, որ երեխաների մեջ ձևավորվի կարդալու նկատմամբ 

հետաքրքրություն, որ երեխան բերկրանք ապրի ընթերցանությունից և 

լեզվատրամաբանական զանազան առաջադրանքներ կատարելիս, իրեն զգա 

հայտնագործողի դերում, հաղթողի դերում: 

Պետք է խոստովանել, որ երեխայի համար սովորելը, գիտելիքներ յուրացնելը, 

կարողություններ ձեռք բերելը,դրանք հետագայում հմտություններ դարձնելը, վերջին 

հաշվով դժվար, անհետաքրքիր և ծանր աշխատանք է`մտավոր մեծ ջանքեր, լարում, 

կենտրոնացում պահանջող: 

Մինչև այն                    

 պահը,երբ ճանաչողության հրճվանքը, գիտելիք ունենալու ծարավը, երևույթների մեջ 

խորանալու տենչը դառնան պահանջներ: 

Հետազոտական աշխատանքի նպատակը 

                                                                                                                                             

1.Ներկայացնել նախաայբբենական շրջանի նպատակներն ու խնդիրները: 

Ներկայացնել նախաայբբենական շրջանում կազմակերպվող աշխատանքների 

իրականացման ուղիները: 

Հետազոտության կառուցվածքն ու բովանդակությունը 

Աշխատանքը կազմված է  

     1.Ներածությունից 

     2.Երկու գլուխներից                                                                                                

     3.Եզրակացությունից                                                                                           

     4.Գրականության ցանկից                   

 

 

Նախաայբբենական շրջանի կազմակերպման նպատակները                                                                                                                                                 

 

 

Գրաճանաչության ցանկացած մեթոդով աշխատելիս, անկախ հայեցակարգային 

դիրքորոշումներից, գրեթե առանց բացառության առանձնացվում է հատուկ 

նախապատրաստական շրջան, որի ժամանակ լուծվում են ուսուցման այդ փուլի 

մանկավարժահոգեբանական ուսումնասիրությունների հիման վրա մշակված 

գրաճանաչության շրջանի բովանդակությամբ և մեթոդներով, նախադպրոցական 

տարիքի երեխաների առանձնահատկություններով, կրթօջախի տեսակով և կրթության՝ 

այդ օղակի նպատակներով պայմանավորված որոշակի խնդիրներ: 

Գրաճանաչությունը սովորաբար կազմակերպվում է երեք շրջանով. 

 

 ա.Նախաայբբենական շրջան, 

 բ. Այբբենական շրջան, 

 գ. Հետայբբենական շրջան 

 

Գրաճանաչության նախաայբբենական շրջանի հիմնական 

խնդիրներն են 

 

1.Խոսքի զարգացում ՝ բառապաշարի մաքրում, հղկում , հարստացում, կապակցված 

խոսքի զարգացում. 

2.Հնչյունային լսողության զարգացում՝ հնչյունի մաքուր, անխառն արտաբերում, բառի 

մեջ հնչյունի տեղի որոշում,առաջարկվող հնչյուններով բառերի արտասանություն. 

Բառասկզբում, բառամիջում, բառավերջում. 

 

3․ Տեսողության զարգացում՝  տարբերել կողմերը` վերև, ներքև, աջ, ձախ, 

առարկաների ձևերը` կլոր, ձվաձև, քառակուսի, եռանկյունի, գծերը` ուղղահայաց, 

հորիզոնական, ուղիղ, թեք, կլոր, կետերը, տողերն ու տառամասնիկները։ 

 

4․Գրելուն նախապատրաստում՝ մատների ֆալանգների զարգացում, տետրում 

կողմնորոշվելու կարողության զարգացում, հայերենի տառամասնիկների 

ուսումնասիրություն և գրություն. 

 

5.Մտածողության զարգացում՝ լեզվամտածողության, հաղորդակցական կարողության 

զարգացում, բարձրակարգ մտածողության բաղադրիչների զարգացում, հոգեկան 

գործընթացների և զգայարանների զարգացում.  

 

       <<Այբբենարանի>> նախաայբբենական փուլի հիմնական նպատակը 

գրաճանաչության համար անհրաժեշտ հիմք ստեղծելն է: Այն նյութ է տալիս բազմապիսի 

լեզվական, ճանաչողական ու դաստիարակչական աշխատանքների համար: 

        <<Այբբենարան>>-ում տրված թեմատիկ, առարկայական և բառնկարների 

օգնությամբ երեխաներին գաղափար ենք տալիս խոսքի կամ <<ամբողջական 

պատմության >>, նախադասության ու բառերի մասին,այդ լեզվական անվանումները 

կապելով կոնկրետ 

հասկացությունների յուրացման հետ, որպեսզի դրանցից յուրաքանչյուրը որոշակի 

բովանդակություն ու իմաստստանա և հեշտությամբ մտապահվի: Առանձնապես 

օգտակար են նախադասությունները բառերի բաժանելու, առաջադրված բառերով 

նախադասություններ կազմելու, ինքնուրույն   կերպով   նախադասություններ   ու    

բառեր ասելու վարժությունները: 
Գրաճանաչության այբբենական շրջանն արդյունավետ իրականացնելու համար 

երեխաները  նախաայբբենական շրջանի վերջում պետք է՝ 

.գաղափար ունենան  պատմության, նախադասության, բառի, վանկի, հնչյունի 

(ձայնավոր , բաղաձայն)  մասին և այդ եզրույթները գործածեն խոսքում,    

.պարզագույն խորհրդանշանային զննականության միջոցով (գծապատկեր ) կարողանան 

ներկայացնել նախադասությունը, բառը, վանկը, տառը, 

. ձայնավոր և բաղաձայն հնչյունները տարբերակեն և գույների միջոցով դրանք 

արտահայտեն գծապատկերում, 

. գիտակցեն ձայնավորի դերը վանկակազմավորման գործում, 

 և ուսուցչի հարցերի օգնությամբ ներկայացնելու (2-3 նախադասությամբ )  

կարողություն, 

 .ձեռքերը նախապատրաստված լինեն գրելուն,   

. ունենան ուրվագծված պատկերները գունավորելու, նկարելու որոշակի գծային 

սահմանների մեջ հանձնարարվող գործողությունները կատարելու կարողություններ, 

. կարողանան գրել հայերենի տառերի պարզ մասնիկները`ըստ նրանց՝ տողի նկատմամբ 

ունեցած չորս տեղադրության, 

Կարողանան ուսուցչի կարդացած կամ պատմած պոքրածավալ հեքիաթները, 

պատմվածքները, բանաստեղծություններն ու նկնդրել, 

հասկանալ և ուսուցչի հարցերի օգնությամբ վերարտադրել, 

. անգիր իմանան և արտահայտիչ արտասանեն սովորած բանաստեղծությունները, 

հանելուկները , շուտասելուկները,  

. կարողանան մանկական թեմաներով նկարների շուրջ մտքով իրար հետ կապված 2-3 

նախադասություն կազմել, որոշել նախադասության կազմի մեջ մտնող բառերի քանակը 

 ( ուսուցչի հարցերի օգնությամբ)       

. կարողանան պատմել ըստ տեսածի, ըստ ունկնդրածի, ըստ հիշողության, ըստ նկարի, 

. կարողանան խաղալիքների և նկարների միջոցով բառերը խմբավորել ըստ 

ընդհանրացնող անունների ( խաղալիքներ, սպասք, ծաղիկներ և այլն) և ըստ նրանց 

հատկանիշների (փայտից է, քաղցր է, հոտավետ է և այլն ), ըստ պիտանիության ոլորտի  

( ուտելու համար է, խմելու համար է և այլն), ըստ նյութի տեսակի (փայտից է,       

ապակյա է ) և այլն. 

. կարողանան համակարգել  առարկաների հատկությունների (գույն, ձև, չափս, 

պատրաստման նյութ ) և առարկաների մեջ որոշակի հարաբերությունների և 

առնչությունների՝ մեծ- փոքր, հաստ- բարակ, երկար- կարճ, լայն- նեղ, ծանր- թեթև, 

վերև- նեևքև, առաջ- հետ, հեռու- մոտ, աջ- ձախ մասին ունեցած գիտելիքները: 

Երեխաները սովորում են իրենց փոքրիկ կոնսափորձը կիրառել զանազան 

առաջադրանքներ կատարելիս, սովորում են մրցակցել, համերաշխ լինել, պայքարել, 

շփվել միմյանց հետ, ճիշտ ձևակերպել իրենց մտքերը. 

.կարողանան  առարկաները համեմատել ըստ  որևէ   հատկանիշի, առարկաները 

խմբավորել ըստ ընդհանուր հատկանիշի: 

. կզարգանան և կձևավորվեն  ժամանակային և տարածական  պատկերացումները. 

. կկարողանան ճիշտ կառուցել խոսքը, պատմել որևէ նկարի բովանդակություն, գտնել 

նկարում պատկերված անհեթեթությունները, բացատրել, թե որն է ճիշտը: 

Նախաայբբենական շրջանում երեխաները ծանոթանում են  նաև բուսական և 

կենդանական աշխարհի  ներկայացուցիչներին, կատարում են զանազան  

համեմատություններ, գտնում են առարկաների 

նմանություններն ու տարբերությունները, վարժվում են երկարատև և լարված աշխատել 

որևէ առաջադրանք կատարելիս, սովորում են գտնել, թե որ առարկաներն են 

<<ընկերներ>>, որ   առարկաները՝  <<հակառակորդներ>>,  վարժվում են մտնել և դուրս 

գալ բավիղներից՝ աշխատեցնել հայացքը  և մատիտը, առարկաների  միջից  գտնել  

<<ավելորդը >> , նկարել առարկաների պակասող մասերը, գունավորել, գծել, 

կատարելագործել դաստակի նրբաշարժոումները: 

<<Այբբենարանի >> նախաայբբենական  և  <<Մաթեմատիկայի >>  նախաթվային 

բաժինները որոշ չափով համընկնում են: Դա բնական է:  Երկու դեպքում էլ  երեխաները 

նախապատրաստվում են առավել լուրջ ուսումնական գործընթացի՝ մի դեպքում տառեր 

և գործողություններ նրանց հետ, մյուս  դեպքում ՝ թվեր և գործողություններ նրանց հետ 

Նախաայբբենական շրջանի նպատակն է, նաև, որ երեխաների մեջ արթնացնի 

հետաքրքրություն, սեր գրքի և դպրոցի նկատմամբ, սովորելու ցանկություն; Առնչվելով 

դասագրքի բազմաբնույթ առաջադրանքներին, հաճույքով կատարելով դրանք՝ 

երեխաները ուժեղ կզգան իրենց, կդառնան զվարթ, շփվող, նրանց չի լքի հաջողակ լինելու 

զգացումը: 

Նախաայբբենական շրջանի  հիմնական նպատակներից մեկը նաև երեխաներին 

աստիճանաբար ուսումնական գործընթացի մեջ ներգրավելն է , աննկատ կերպով նրանց 

ավելի ու ավելի բարդ առաջադրանքներ կատարելուն նախապատրաստելը, և  

միաժամանակ, նրանց մտածողության զարգացումն է, ստեղծագործական 

ունակությունների բացահայտումը, ճանաչողական հետաքրքրությունների  խթանումը: 

Հաշվի առնելով այս ամենը , սկսած նախաայբբենական շրջանից մինչև հետայբբենական 

շրջանի վերջը, դասագրքում նյութը մատուցվում է այնպես, որ երեխան հեռու մնա 

սերտողականությունից, որ նրա համար գլխավորը դառնա ոչ-թե ինչ որ բան հիշելը, 

մտապահելը, այլ մտածելը ։ Երեխան  իսկական  հրճվանք է ապրում, երբ ինչ- որ հարցի 

պատասխանում է ճիշտ, բայց նա կրկնակի բերկրանք է ապրում, երբ այդ պատասխանը 

ոչ թե  մեխանիկորեն հիշելու արդյունք է, այլ ինքնուրույն դատողություն: 

Փորձը ցույց է տվել, որ հատկապես կրտսեր տարիքի երեխաներին շատ 

 են հետաքրքրում բազմաբնույթ լեզվատրամաբանական ուսուցողական  

աշխատանքները . չէ որ դրանց շնորհիվ  նրանք ավելի հեշտորեն են յուրացնում 

ուսուցանվող նյութը և ավելի են կապվում գրքին, սովորում են սովորել և այդ սովորելուց 

հաճույք ստանալ, սովորում են  մտածել , ինքնուրույն վճիռներ կայացնել, գնահատել 

իրենց կատարածը, համեմատվել ուրիշների հետ, մրցել: Հետևաբար զարգանում է նրանց 

ստեղծագործական երևակայությունը, հիշողությունը, մտածողությունը, նրանց մեջ 

ձևավորվում են երկարատև  կենտրոնանալու, կամք դրսևորելու ունակությունները: 

Այս ամենը կատարվում է երեխաների համար հոգեհարազատ այն միջավայրում, որն 

ստեղծում է դասագիրքը իր գունագեղությամբ, նյութի մատուցման խաղային 

հնարքներով: 

     

Ներկայացնել նախաայբբենական շրջանում կազմակերպվող աշխատանքների 

իրականացման ուղիները: 

Վեց տարեկան երեխայի համար  շատ կարևոր է , որ ուսուցիչը  <<տեսնի >>ի հենց նրան, 

հիանա հենց նրա իմացածով, գովի, խրախուսի, կանչի գրատախտակի մոտ, 

ուշադրության կենտրոնում պահի նրան , աննկատ չթողնի նրա բարձրացրած ձեռքը։ 

Այսպիսի վերաբերմունքի բացակայությունը հենց առաջին օրվանից երեխայի մեջ կարող 

է հիասթափություն առաջացնել, նրան դարձնել ներամփոփ:  Այդ պատճառով առաջին 

իսկ օրվանից երեխան պիտի իրեն զգա մեծ ընտանիքի անդամ՝ իր իրավունքներով ու 

պարտականություններով հանդերձ:                                                                                                                

Գրաճանաչության նախաայբբենական շրջանի դասերը կառուցվում են՝ հաշվի առնվելով  

դպրոց նոր ընդունված երեխաների տարիքային առանձնահատկությունները, հոգեկան 

գործընթացների, մասնավորապես ուշադրության, մտածողության հիշողության  

առանձնահատկությունները. Երեխաները երկար ժամանակ չեն կարող լսել, զբաղվել 

միևնույն գործողությամբ, արագ հոգնում են և այլն: Այդ իսկ պատճառով  անհրաժեշտ է 

նրա գործունեության ձևերը փոխել յուրաքանչյուր  10-15 րոպեն մեկ՝ դասի նպատակին 

համապատասխան: 

                                                                                                                                             

Աշխատանքը դասի ժամանակ կազմակերպվում է այնպես, որ զրույցներն ու 

պատմություններն ընդհատվեն երեխաների ակտիվ գործունեությամբ (այդ թվում՝ 

ֆիզիկական վարժություններով ), ապահովվեն որքան հնարավոր է շատ զգայարանների 

մասնակցություն: Դասերի ժամանակ  նախատեսվում են հետաքրքրաշարժ և խաղային 

պահեր. Հանելուկների գուշակում, հեքիաթների պատմում , դրանց բեմադրում, ազատ  

կամ թեմատիկ նկարչություն , երգ պար ռիթմիկա և այլն: 

Նախաայբբենական շրջանի դասի հիմնական մեթոդական շղթան (շղթայի քայլերն  

իրականացվում են 2 դասաժամի ընթացքում  ). 

1. Կազմակերպական պահ. 

2. Տնային աշխատանքի ստուգում. 

3. Ֆիզկուլտ դադար. 

4. Անցած ուսումնական նյութի կրկնություն, ամրակայում. 

5.  Որոշակի թեմայի կամ թեմատիկ նկարների շուրջ հարցազրույց. 

6. Շարժուն խաղեր 

7. Բառերի հնչյունային վերլուծություն, նոր նյութի հաղորդում 

8. Դիդակտիկ և հետաքրքրաշարժ խաղեր. 

9. Նոր նյութի ամրակայում, մարզողական վարժություններ 

10. Մատները գրելուն նախապատրաստող վարժություններ 

11. Գրում. 

12. Ամփոփում. 

Այս շրջանում աշակերտները յուրացնում են գրաճանաչության գործընթացի 

արդյունավետության համար կարևոր լեզվական մի շարք նախագիտելիքներ՝ 

գործնականորեն նախապատրաստվելով կարդալու և գրելու գործընթացներին: 

Խոսք:  Մեծադիր թեմատիկ նկարի շուրջ ուսուցչի հարցերի օգնությամբ երեխաները 

կազմում են մտքով իրար հետ կապված  մի քանի նախադասություն, որոնց 

ամբողջությունը հետագայում նրանք անվանում են պատմություն: Տարբեր նկարների 

(ինչպես այբբենարանի, այնպես էլ հատուկ պաստառների   ) շուրջ երեխաներն ուսուցչի 

հարցերի օգնությանբ պատմություններ են հյուսում , վերարտադրում են ունկնդրած 

փոքրածավալ  պատմվածքները և հեքիաթները: Երբ այս կարողությունները որոշակի 

մակարդակով ձևավորված են, կարելի է անցնել հաջորդ քայլին՝ գաղափար տալ 

գծապատկերի մասին; Այդ նպատակով ուսուցչուհին բացատրում է , որ պատմությունը 

կարելի է գրել նույնիսկ առանց տառերը  ճանաչելու, այսինքն՝  գծել: 

Ուսուցիչը գծում է մի ուղղանկյուն և ասում. 

-Մենք պատմություններ հյուսեցինք նկարների շուրջ; Սովորաբար նկարները դնում ենք 

շրջանակի մեջ : Եկեք նկարի բովանդակությունը, այսինքն պատմությունը նույնպես 

դնենք այս շրջանակի մեջ: Այսինքն՝ շրջանակը պատմության տնակն է : Ուրեմն մենք ինչ 

պատմություն էլ որ հյուսենք , կարող ենք տեղավորել այսպիսի (     ) տնակում: 

Ուսուցիչը պետք է հետևողականորեն մաքրի խոսքում եղած առօրյա, բարբառային կամ 

օտար բառերն ու արտահայտությունները՝ դրանց փոխարեն առաջադրելով գրական 

լեզվի համարժեքները: 

       Առաջին դասարանի աշակերտի խոսքի զարգացման համար անհրաժեշտ երեք 

բաղադրիչների` բառապաշարի հարստացման ու կատարելագործման, խոսքի 

արտահայտչականության` առոգանության և տրոհության պահպանման և լավ 

պատմելու կարողության մշակման աշխատանքները պետք է իրականացնել 

միաժամանակ, միմյանց   հետ    սերտորեն    կապված:   Դրա    լավագույն միջոցը 

կապակցված խոսքն է: 

        Խոսքի զարգացման նպատակով անհրաժեշտ է պարբերաբար  աշխատել ոչ միայն 

թեմատիկ նկարների շուրջ մեկ- երկու՝   մտքով  իրար հետ կապված 

նախադասություններ կազմելու կարողության մշակման, այլև երեխաներին անընդհատ 

խոսեցնելու ուղղությամբ՝ խոսքը զուգորդելով համարժեք գործողություններով: Պիտի 

աստիճանաբար հասնել նրան ,որ  աշակերտները կարողանան գրագետ և ամբողջական 

խոսքով արտահայտել ոչ միայն դիտած նկարի բովանդակությունը, այլև  ինչ կատարում 

են իրենք: Առաջին շրջանում ուսուցիչն ինքը պիտի տա խոսքի նմուշ՝ անընդհատ 

զրուցելով երեխաների հետ: 

 Նկարի շուրջ պատմություն հյուսելիս երեխաների ուշադրությունը պիտի հրավիրել այն 

հանգամանքի վրա, թե նախադասությունները ինչպես են հաղորդում նկարում 

պատկերված դեպքերի հաջորդականությունն ու առարկաների ինչպիսին լինելը: Ամեն 

ինչ ներկայացվում է տրամաբանական հաջորդականությամբ, ինչպես պատմողն իր 

խոսքում:Հայտնի է, որ յուրաքանչյուր գործունեություն իրականացումից առաջ մարդը 

պիտի զգա դրա կարիքը,պահանջը: 

 Ընդ որում երեխայի համար կարևոր են իր՝ աշակերտական դրդապատճառները:  

Լավագույնն այն է, երբ ուսուցիչն իր գործունեության դրդապատճառները բխեցնում է 

աշակերտի պահանջմունքներից: 

Նախաայբբենական առաջին օրերին իբրև նմուշ օրինակ ուսուցչի հյուսած 

պատմությունը պետք է՝  

. Հնչի հանդարտ, պարզ, երեխաներին ընկալելի ոճով 

. Կազմված լինի երեք-չորս նախադասությունից 

. Նախադասությունները կազմված լինեն երկու-երեք բառից 

. Նախադասությունների կազմի մեջ մտնող բառերը վերցված լինեն երեխաների ակտիվ 

բառապաշարից (նրանք պետք է հասկանան դրանց իմաստը) 

. Խոսքը պետք է զուգորդվի ցուցադրումներով 

Կարևոր հանգամանք 

Այբբենարանի թեմատիկ նկարի շուրջ պատմություն հյուսելու աշակերտների 

կարողության ձևավորման նպատակով ուսուցիչը ոչ թե ինքը պիտի պատմի նկարի 

բովանդակությունը, այլ որոշակի հարցերի օգնությամբ երեխաներին սովորեցնի դիտել 

նկարը, նկարել ներկայացված տեսարանը, մարդկանց, նրանց կատաչած 

գործողությունները,և պարզ նախադասություններով ներկայացնել դրանք:                                                                                                        

 

 Նկարի շուրջ պատմություն հյուսելիս աշակերտներն ավելի շատ կառուցում են 

պատմողական խոսք:Աստիճանաբար պիտի ձգտել, որ երեխաները  գործածեն նաև 

նկարագրական նախադասություններ, որովհետև այս ճանապարհով նրանց 

բառապաշարը կհարստանա նաև ածականներով: Այս դեպքում նրանց խոսքը կդառնա 

ավելի տպավորչ, գեղեցիկ և դիպուկ:                                   

.Գաղափար նախադասության մասին:                                                                       

Թեմատիկ նկարների շուրջ պատմություն հյուսելու , ազատ, ինքնուրույն խոսք 

կառուցելու տարրական կարողություն ձևավորումից հետո պիտի մշակել ուսուցչի 

հարցերի օգնությամբ նախադասությունները պատմությունից առանձնացնելու 

ունակություն: Բնականաբար, երեխաների համար միանգամից դժվար է զգալ 

պատմության կազմի մեջ մտնող նախադասությունների սահմանները: Այդ կարողության 

մշակման համար ուսուցիչը դանդաղ, նախադասություն առ նախադասություն պիտի 

արտասանի պատմությունը՝ առաջարկելով երեխաներին ծափերի մջոցով հաշվել, թե 

քանի մասից է կազմված: Աշակերտներն աստիճանաբար սովորում են հաշվել և որոշել 

պատմության մասերը: Այդ նպատակով ուսուցիչը երեխաների օգնությամբ 

գրատախտակին գծված պատմության գծապատկերը բաժանում է համապատասխան 

թվով մասերի՝ բացատրելով. 

                                   

                                                          

 

 

Քանի որ մեր կազմած պատմությունն ունի երեք մաս, ուրեմն՝ գծապատկերը ևս պիտի 

ունենա երեք մաս: Այնուհետև ուսուցիչն աշակերտների հետ կրկնում է պատմության 

 յուրաքանչյուր նախադասությունը՝ մատնացույց անելով գծապատկերի վրա նրանց 

տեղը: Աշակերտների ուշադրությունը հրավիրում է այն հանգամանքի վրա, որ նշված 

շերտիկներից յուրաքանչյուրը պատմության մեկ մասն է և պատմության 

բովանդակության հետ կապված մեկ միտք է արտահայտում: Ուրեմն՝ պատմության մեջ 

կա երեք միտք: Ապա միտք բառի փոխարեն երեխաներին առաջարկվում է գործածել 

նախադասություն բառը և գծել նախադասության գծապատկերը: 

                                                     

 

 

Այնուհետև երեխաներին պիտի բացատրել, որ ամեն մի առանձին նոր սկսվող 

նախադասություն պետք է սկսել մեծատառով գրել, և որովհետև դուք դեռևս գրել չեք 

կարող մեծատառը կարելի է նշել մի փոքր մուգ և ավելի երկար գծով: Երեխաների 

ուշադրությունը պետք է հրավիրել նաև գծապատկերի վերջում դրված վերջակետի վրա 

և բացատրել, որ այդ նշանակում է, որ միտքն ավարտված է, նախադասությունը 

վերջավել է: Վերջում դրված այս կետերին անվանում ենք վերջակետ: 

Այսպիսով՝ աշակեևտներն իմանում են, որ ամեն մի պատմությունություն կազմված է 

նախադասություններից, իսկ նախադասությունը սկսվում է մեծատառով և վերջում 

դրվում է վերջակետ:                                                       

 

 

 

 

Գաղափար բառի մասին: 

 

 Նախադասությունը բառ-բառ արտասանելու և նրա բաղադրիչները  դիտարկելու 

միջոցով աշակերտները գաղափար կկազմեն բառի մասին, որպեսզի բառն ամենից առաջ 

ընկալվի որպես նախադասության բաղադրիչ մաս, ապա նոր՝ որպես որոշակի իմաստ 

արտահայտող առանձին լեզվական միավոր: Բառի մասին գաղափար աշակերտները 

դարձյալ ձեռք են բերում    գծապատկերների օգնությամբ: Ուսուցչուհին արտասանում է 

մի նախադասություն, գրատախտակին գծում այդ նախադասության գծապատկերը   և 

երեխաներին առաջարկում  ծափերի միջոցով հաշվել, թե քանի մասից է կազմված այդ 

նախադասությունը: 

Ուսուցչուհին դանդաղ, դադարներով կրկին արտասանում է նախադասությունը՝  

յուրաքանչյուր բառի հետ ծափ տալով: Երեխաները նույնպես ծափ են տալիս և  

ուսուցչուհու օգնությամբ որոշում նախադասության մասերի թիվը: Այնուհետև մաս 

բառը փոխարինվում է   բառով: Իբրև բառ է ներկայացվում նաև է օժանդակ 

բայը:Ստացվում է այսպիսի գծապատկեր.                           

 

 

 

Բառի կազմությունը: Վանկ: 

Վանկի մասին   տրվելիք   հասկացությունը   մատչելի դարձնելու համար Ա. 

Բահաթրյանն   օգտագործել   է վանկային կորերը, որոնք այսօր հաջողությամբ 

գործադրվում են: Դրան զուգընթաց օգտագործվում են նաև նախադասության, բառի   

ու   վանկի   գծային   մոդելները, որոնք նախաայբբենական փուլում օգնում են այդ 

հասկացությունների յուրացմանը, երբ բառի   գրաֆիկական ձևը դեռևս չկա և կորերը 

պետք է օգտագործվեն մոդելների հետ, և մոդելն է բառի վանկային կառուցվածքի և 

նախադասության բառային    կազմի հիմնական նյութականացնողը: 

 Վանկի մասին գաղափարը կարելի է ձևավորել  միայն այն ժամանակ, երբ բառի մասին 

ձեռք բերած հասկացություններն ամրակայվել է  նախադասություններից բառն 

առանձնացնելու համար դարձյալ գծվում են մի քանի նախադասությունների 

գծապատկերներ: Այնուհետև ընտրվում էէ մեկ նախադասություն, դրանից 

առանձնացվում որևէ բառ, ցանկալի է, որ այն ունենա երկու վանկ, իսկ հետո կարելի է 

աշխատել եռավանկ, քառավանկ բառերի շուրջ: Ուսուցչուհին նախ ընտրված բառն 

արտասանում է առանց վանկերի բաժանելու, ապա վանկերի բաժանելով: 

Յուրաքանչյուր առարկայի անուն երեխաներն են արտասանում, ծափ տալով այն 

բաժանում են մասերի և հաշվում են մասերի քանակը: Երեխաները գալիս են այն 

համոզման, որ շրջապատում կան առարկաներ, որոնց անունները կրելի է արտասանել 

մեկ ծափով, երկու ծափով, երեք ծափով և այլն: Նրանց պետք է բացատրել, որ այդ 

ծափերի թիվը պայմանավորված է բառերի մասերի քանակով: Վանկի մասին տրված 

գաղափարի ամրապնդմանը կարող են նպաստել նայև առարկայական նկարների շուրջ 

կատարվող դասդասումները և վանկային վարժությունները կամ վանկախաղերը: 

 

Գաղափար ձայնավոր ու բաղաձայն հնչյունների մասին:  

Ձայնավոր ու բաղաձայն հնչյունները երեխաները պետք է ոսովորեն տարբերակել 

գործնական ճանապարհով: Այս նպատակով կատարվում է որևէ բառի հնչյունային  

վերլուծություն: Բաղաձայն հնչյուններն արտասանելիս երեխաները հայտնաբերում են, 

որ հնչյունը երկար արտասանելուց հետո կորչում է և լսվում է Ը: Իսկ ձայնավոր հնչյունը 

արտասանելիս օդը բերանից դուրս է գալիս առանց արգելքի: Բառր հնչյունային 

վերլուծություն կատարելիս կարելի է գծապատկերի վրա գունավոր կավիճով նշել 

համապատասխան հնչյունի վանդակը, ձայնավորը՝ կարմիր, բաղաձայնը՝ կապույտ: Այս 

գործողությունները պիտի կրկնվեն գրաճանաչության նախաայբբենական շրջանի 

յուրաքանրյուր դասի ժամանակ, և որպեսզի աշխատանքը հոգնցուցիչ չդառնա, պետք է 

օգտագործել դիդակտիկ նյութեր և տարրաբնույթ հնչյունային խաղեր  

 Տեսողության զարգացում 

Նախաայբբենական փուլում գրաֆիկական տեսողության զարգացման   համար   

կարևոր   նշանակություն    ունեն հատուկ դիդակտիկ պարագաների` երկրաչափական 

ձևերի, պարզ պատկերների, գունավոր պաստառների օգտագործումը, պարզ 

պատկերների գունավորման, մանրագծման ու նրբագծման աշխատանքները: 

Գրելու նախապատրաստում: 

 

Գրաճանաչության նախաայբբենական շրջանի կարևոր խնդիրներից է նաև գրելու 

նախապատրաստումը: Այդ աշխատանքներում կարևորվում են. 

. մատների մանր ֆալանգների ամրացումը 

. ձեռքի դաստակի մարզումը 

. տեսողական հիշողության զարգացումը 

. գրելու ժամանակ հիգիենայի կանոնների կարևորության գիտակցումն ու դրանց 

պահպանման ունակության մշակումը, 

. տետրի մեջ կողմնորոշվելու կարողության մշակումը, 

. ուրվագծերով տրված նկարի գունավորում՝ առանց սահմաններն անցնելու, 

. ձախից աջ գրության ապահովումը, 

. հայերենի հիմնական տառամասնիկները գրելու կարողության մշակումը: 

 Հայերենի տառամասնիկները գրել սովորեցնելիս պիտի նկատի ունենալ, որ երեխաները 

գրել են սովերելու ամբողջական տառերով: Մասնիկների գրուսուցումը պարզապես 

գրելու նախապատրաստում է: 

Կարևոր է ձեռքի    դաստակի    ու  մատների մանր մկանային համակարգերի 

զարգացումը, նուրբ ու չափավորված շարժումների ու        դրանց համակցման 

կարողության մշակումը: Երեխայի ձեռքը գրելուն նախապատրաստելու համար մի շարք 

աշխատանքներ պետք է կատարել, որոնցից են մկանահոդային  

վարժությունները,որոնք կարելի է անցկացնել ֆիզկուլտ դադարների ընթացքում, թե 

դասի ընթացքում գրելու աշխատանքից առաջ, գրելու ընթացքում անցկացվող

 կարճատև դադարների ընթացքում: Բացառիկ կարևոր նշանակություն ունեն 

պատկերների գունավորման վարժությունները, որոնք հնարավորություն են տալիս գրիչը

 բռնել սովորեցնել, մատիտով աշխատել, գունավորման սահմաններն ու 

չափերը պահել։ Կարևոր է նաև պարզ պատկերների մանրագծումն ու նրբագծումը, 

որը     զարգացնում է սահմանի   ու հեռավորության, համաչափության,  

ուղղության ու զուգահեռության զգացողությունը: Նույնքան  արժեքավոր  է նաև  

պարզ պատկերների նկարումը, որն ավելի բարդ աշխատանք է և պահանջում է ավելի 

մեծ լարվածություն, պատկերելու կարողություն և գրչին տիրապետելու 

վարժվածություն։ 

 

 

Կարդանք, մտածենք և դատողություններ անենք: 

Մենք զրուցելիս ունենում ենք գեղեցիկ միտք,․ դա կարդալու արդյունքն  

է։ Պարզապես գիրք վերցնենք և մուտք գործենք  նոր աշխարհ։ 

Ինչպես նշում է անգլիացի պոետ Ադիսոնը․ <<Ընթերցանությունը մտքի համար նույնն է, 

ինչ ֆիզիկական վարժությունը՝ մարմնի >>: 

Իսկ ահա հանճարեղ Չարենցը գրքերի աշխարհը անեզր տիեզերքի է նմանեցնում ՝ 

ձոնելով գրքերի հատուկ տաղ։ 

Շատ ընթերցելը կարող է ավելի դյուրին դարձնել  երեխայի շփումը շրջապատի հետ։ 

                                  Եզրակացություն 

 

Նախաայբբենական շրջանի կազմակերպման խնդիրներն ու նպատակները թեմայի շուրջ 

կատարած հետազոտական աշխատանքների և վերլուծությունների արդյունքում 

հանգեցի հետևյալ եզրակացությանը՝ 

․Նախաայբբենական    փուլի հիմնական նպատակը երեխաներին աստիճանաբար 

ուսումնական գործընթացի մեջ ներգրավելն է,աննկատ կերպով նրանց ավելի   ու   

ավելի բարդ առաջադրանքներ կատարելուն նախապատրաստելը և, միաժամանակ, 

նրանց մտածողության զարգացումն է, ստեղծագործական ունակությունների 

բացահայտումը, ճանաչողական հետաքրքրությունների խթանւմը: 

. ինչպես նյութից պարզ դարձավ՝ նախաայբբենական շրջանի գործունեության 

արդյունավետությունը , աշակերտների վերաբերմունքը ուսման նկատմամբ և նրանց 

հաջողությունները հետագա գործունեության ընթացքում պայմանավորված են 

դպրոցական առաջին օրերի մանկավարժահոգեբանական  տեսանկյունով ճիշտ 

կազմակերպմամբ, այն առանձնահատկությունների հաշվառմամբ, որոնք հատուկ են 6 

տարեկան երեխաներին: 

. Երեխան ավելի շատ է ուզում իմանալ և մասնակցել սովորելու գործընթացին այն 

ժամանակ, երբ լավ հասկանում է նյութը, հետաքրքրությունները բազմազան են։ 

. Երեխան պետք է խոսի, արտահայտի իր մտքերն ազատ ու համարձակ ։Միայն այդ 

դեպքում  նա ուսումնական գործունեության մեջ առաջընթաց կապրի։ Այդ նպատակով 

անհրաժեշտ է ստեղծել  ազատություն, անկաշկանդություն, վստահություն, սիրո և 

գուրգուրանքի մթնոլորտ։ 

    Օգտագործված գրականության ցանկ 

 

Վաչագան Ադիբեկի Սարգսյան  <<Այբբբենարան,, ուսուցչի ձեռնարկ>> 

 

Ջուլիետա  Հարությունի Գյուլամիրյան <<Մայրենիի ուսուցման մեթոդիկա>> 

Ա. Ե. Տեր-Գրիգորյան <<Հայոց լեզվի մեթոդիկա>> 

Քյուրքչյան Անժելա Ն, Տեր- Գրիգորյան Լիլիթ Ա. <<Այբբենարան,, ուսուցչի ձեռնարկ>> 

 

Համացանց 

